SI U M UT INATSISARTUNI ILAASORTAATITAT / LANDSTINGSGRUPPEN

16. august 2010

Inatsisartut suleriaasianni § 36 imm. 1 naapertorlugu Naalakkersuisunut apeqqut imaattoq
matumuuna saqqummiuppara:

Naalakkersuisunut apeqqut:
Inatsisartut ataatsimiinnerisa aallartinneraniit naammassinissaanut KNR
Radiokkut  imaluunniit KNR  TV-kkut aallakaatinneqartalernissaat
anguniarlugu aningaasaliisoqarnissaa ukiamut inatsisartunit
isummerfigineqarnissaa siunertaralugu siulittaasoqarfimmit
sulissutigineqarnersoq matumuuna apeqqutigaara.
1. Piviusunngortinneqarpat ingerlanneqarneranut aningaasartuutissat
ganoq annertutigissappat?
2. Pilersaarutit qaqugu naatsorsuutigisinnaavarput
atuutilersinneqarnissaat?
3. Pilersaarutinut pineqartunut paasissutissanik allanik soqutiginartunik
tigumiaqartoqarpa?
(Inatsisartunut ilaasortaq, Ruth Heilmann Siumut)

Tunngavilersuut:

Inatsisartut suleriaasiannik nutarsaalluni naleqqussaanerit aallartinnikuusavut
ingerlaavartinnissaat kissaatiginarpoq, tassungalu attuumalluinnarpoq innuttaasut
inatsisartut ataatsimiinnerannik tamakkiisumik malinnaatinneqarluarnissaat, tamat
oqartussaaqataanerat aallaavigalugu inuiaqatigiit sullinneqassappata.

Tamanna anguniarlugu suliniutit aallartimmata 2008-mi KNR-mit misiliinissaq
periarfissiissutigineqarpoq. Tassani KNR-p aallakaatitsisarnerisa TV-kkut ullaakkut
qulingiluaniit Inatsisartut ataatsimiinneriniit aallakaatitsinissamik
neqeroortoqarneratigut, uggornaraluartumik misiliisoqanngitsoorpoq.

Tusagassiisarnikkut ingerlatsinermik assiliaq allanngorluinnartussaavoq
digitaliserinngi tamakkerluni naammassineqarpat, ukiunilu kingullerni arlaqalersuni
stunnersuutigineqartartoq  kanalinik  arlariinnik  pilersitsinissaq ~ aamma
piviusunngornissaa qallivoq, taamaattumik Inatsisartut TV-kkut radiokkullu
naanissaasa tungaanut malinnaavigineqgarsinnaanissaat aamma aalajangiinikkut
anguneqarsinnaanngulerpoq.

